                                              ЗАЦВЯРДЖАЮ  
                                                                 Загадчык сектара культуры
                                                            Іўеўскага райвыканкама 
                                                                     ____________ С.В.Кішкель                                           

ІНСТРУКЦЫЯ
аб парадку і правядзенні раённага агляду фальклору
“Жывой крыніцы галасы”



                                          I Мэты і задачы:
Захаванне, развіццё і прапаганда традыцыйнай народнай творчасці. 
Выяўленне новых выканаўцаў аўтэнтычнага фальклору, гурткоў народнай песні, павышэння мастацкага ўзроўня рэпертуру, выканаўцаў, аховы і зберажэння фальклорнай культуры.
Вывучэнне мясцовых нацыянальных традыцый песенна-танцавальнага жанру, гульнёва-абрадавай спадчыны.
Прыцягненне падрастаючага пакалення да традыцыйнай культуры беларускага народа.

                              II Парадак і ўмовы правядзення:
Раённы агляд фальклора “Жывой крыніцы галасы” праходзіць  28 лютага 2025 года ў памяшканні Іўеўскага цэнтра культуры і вольнага часу. Пачатак у 11:00. 
У аглядзе прымаюць удзел усе філіялы і аддзел рамёстваў і традыцыйнай культуры ДУК “Іўеўскі цэнтр культуры і вольнага часу”. Праграму выступлення неабходна прадставіць у аддзел метадычнай работы да 15.02.2025 г.
Праграма выступленняў павінна складацца з рэпертуару, які адлюстроўвае асаблівасці рэгіёна: абрадавыя дзеянні, песні, інструментальная музыка, танцавальны, празаічны фальклор і паказана ў выглядзе абрада, ігрышча, вячорак.
	Да агляду неабходна падрыхтаваць міні-выставу народнага мастацтва (ткацтва, вышыўка, выцінанка, саломапляценне,  лазапляценне, разьба па дрэву, ганчарства і інш.) і побытавыя танцы (на выбар). Выканаўцы  прадстаўляюць варыянты (з захаваннем мясцовага адметнага выканальніцкага стылю) танцаў: полька “Карэлафінская”, полька “Бабачка”, полька “Мясцовая”,  “Нарэчанька”, “Мальвіна”, “Яблычка”,  “Лявоніха”, “Грачанікі”, “Кракавяк”, “Какетка”,  “Каханачка”, “Дзеўка ў сенях”, “Падыспань”, “Лысы”, інш.
         У  праграме выступлення ўдзельнічаюць выканаўцы фальклорнай песні: адноўленыя і бытуючыя аўтэнтычныя песні каляндарнага і сямейна-родавага цыклаў, пазаабрадавыя песні, а таксама песні са зборніка Земавіта Фядэцкага “Цёплыя вечары… ды халодныя ранкі...”. 
	Выкананне  аўтарскіх,  апрацаваных  альбо  стылізаваных  твораў,  а таксама  фанаграм  не  дазваляецца.  Праграма  выступлення  фальклорных калектываў  павінна  складацца  з  песень,  танцаў  і  музыкі  ў  абрадавым (святочным)  кантэксце  з  выкарыстаннем  адпаведнай  атрыбутыкі  і касцюмаў.  
Працяг выступлення:
- для калектыва - да 20 хвілін;  
- для індывідуальных выканаўцаў (саліст, дуэт, трыа) –  да 10 хвілін;
- для твораў вуснай творчасці – да 5 хвілін. 
Адзенне выканаўцаў павінна складацца і адпавядаць рэгіянальным (мясцовым) традыцыйным строям.

Агульныя патрабаванні да народнага касцюма ўдзельнікаў фальклорных калектываў, майстроў народнай творчасці:

1. Касцюмы ўдзельнікаў агляду павінны ўяўляць сабой шматлікія варыянты арыгіналаў альбо рэплікі традыцыйных народных касцюмаў сваёй мясцовасці. 
2. Галаўны ўбор: у дзяўчат валасы заплеценыя ў адну ці дзве касы, упрыгожаныя стужкамі, кветкамі; для жанчын – хусткі, завязаныя на мясцовы манер (раім не выкарыстоўваць галаўныя ўборы з саломы, штучных кветак); для хлопцаў і мужчын абавязковым кампанентам касцюма з’яўляецца капялюш (картуз, магерка, брыль, традыцыйнае кепі).
3. Абутак: у прадстаўнікоў мужчынскага складу – чобаты, жаночага – чаравікі ці скураныя туфлі з закрытымі пальцамі (высокі абцас –  непажадана).
4. Кашуля павінна быць ахайнай, зашпіленай, для мужчын – на выпуск, падпяразаная поясам.
5. Спадніца павінна добра сядзець на таліі, у адной лініі з фартухом і поясам.
Дзяўчаты і жанчыны на Гродзеншчыне насілі ўпрыгожванні: бранзалеты і пацеркі шкляныя ці бурштынавыя, брошкі, медальёны. Звычайна насілі 1-2 ніткі (“вяночак”) пацерак рознага памеру і колеру.

ІІІ. Падвядзенне вынікаў і ўзнагароджванне пераможцаў
Узнагароджванне пераможцаў адбываецца па рашэнню журы. Склад журы - Дадатак №1
          Пры падвядзенні вынікаў выступлення фальклорных калектываў  журы карыстаецца наступнымі крытэрыямі: 
  валоданне рэгіянальнай манерай выканання; 
  захаванне мясцовага рэпертуару і мастацкага стылю; 
  узровень  выканальніцкага  майстэрства  (чысціня  строя,  манера 
  гукавымаўлення, тэхніка ігры на музычных інструментах); 
  эмацыянальнасць і непасрэднасць выканання; 
  дакладнае  веданне  кампазіцыі  танца,  народнага  танцавальнага 
этыкету; 
  культура нашэння касцюма; 
  адпаведнасць фальклорнага рэпертуару ўзросту выканаўцаў; 
  жанравая разнастайнасць; 
  наяўнасць этнічных строяў;  
  разнастайнасць відаў традыцыйных рамёстваў; 
  рэжысёрскае  вырашэнне  прэзентацыі  выстаўкі  традыцыйных 
рамёстваў; 
  захаванне традыцыйнага тэхналагічнага працэсу; 
  эстэтыка афармлення экспазіцыі. 
 
Журы вызначае пераможцаў ў наступных намінацыях:
“Дарослы фальклорны калектыў”; 
“Дзіцячы фальклорны калектыў”; 
“Фальклорны інструментальны ансамбль”; 
 “Фальклорны танцавальны калектыў (побытавыя танцы)”; 
 “Індывідуальны выканаўца (сольныя спевы, дуэты)”; 
 “лепшы твор вуснай народнай творчасці”;
 “лепшая выставачная калекцыя народнага мастацтва”;
 
 Пераможцы ў намінацыях агляда ўзнагароджваюцца Дыпломамі і прызамі  сектара культуры Іўеўскага райвыканкама.

ІV. Фінансаванне 

Фінансаванне раённага агляда фальклору “Жывой крыніцы галасы” праводзіцца ў памеры бюджэтных сродкаў сектара культуры Іўеўскага райвыканкама. 

Склад журы
раённага агляда фальклору
“Жывой крыніцы галасы”


Старшыня журы                               Кішкель С.В. – загадчык сектара
                                                           культуры Іўеўскага   
                                                           райвыканкама

Члены журы                                      Марцінкевіч С.В. - дырэктар 
                                                            ДУК “Іўеўскі цэнтр культуры і 
                                                            вольнага часу”

                                                            Кішкель Л.Ф. –  загадчык аддзела    
                                                            метадычнай работы ДУК “Іўеўскі 
                                                            цэнтр культуры і вольнага часу”





















                                                       Дадатак №2


ЗАЯЎКА
на ўдзел у  раённым аглядзе фальклору
“Жывой крыніцы галасы”
28.02.2025 г.


1. Назва конкурснай праграмы: 
______________________________________________________________
______________________________________________________________ 
 

2.  Спіс  калектываў - удзельнікаў,  індывідуальных  выканаўцаў,  майстроў народнай творчасці з майстар-класамі: 
______________________________________________________________
______________________________________________________________
____________________________________________________________________________________________________________________________
______________________________________________________________


3.  Прозвішча,  імя,  імя  па  бацьку  і  кантактны  тэлефон  рэжысёра-
пастаноўшчыка  (кіраўніка калектыву)  фальклорнай  праграмы: 
______________________________________________________________
______________________________________________________________ 
 
 

Подпіс кіраўніка філіяла (аддзела) 
 
 
 













